Groupe parlementaire

Héar Claude Wiseler

President vun der Deputéiertechamber
19, um Krautmaart

L-1728 Létzebuerg

Létzebuerg, de 14. Abréll 2025
Har President,

esou wéi d'Chambersreglement et virgesait, bieden ech lech, dés parlamentaresch Fro un d'Madamm
Verkéiersminister weiderzeleeden.

Esou wéi et am Artikel " Sept Millions pour protéger les chauffeurs de bus transfrontaliers' deen haut
am Quotidien publizéiert gouf, heescht, hélt d'Gewalt géint Buschauffere besonnesch op de
grenziwwerschreidende Linne Richtung Frankrdich s&it Joren zou. Deementspriechend gétt
d'Installatioun vun de Sécherheetskabinnen och op dése sensibele Strecke konzentréiert.
D'Gewerkschafte  fuerderen iwwerdeems op besonnesch geféierleche Strecken och
Sécherheetspersonal matfueren ze loossen. Déi selwecht Problematik hat ech iwwerdeems a menger
parlamentarescher Fro Nummer 6943 aus der Legislaturperiod 2018 - 2023 thematiséiert.

An deem Zesummenhang géif ech der Madamm Verkéiersminister gar dés Froe stellen:

1) Kann d'Madamm Minister eng Tabell presentéieren, déi d'Fall vun Ilwwergréff am
éffentlechen Transport vun 2022 - 2024 opléscht an no verbalem a physesche Fall souwéi
Vandalismus regruppéiert?

2) Ginn déi éffentlech Institutiounen an der Groussregioun un de Késchte fir d'Ausriistung
vun de Busser mat Sécherheetskabinne bedeelegt? Falls net, firwat net?

3) Weéi steet dMadamm Minister zu der Méiglechkeet, op besonnesch geféierleche Strecke
Sécherheetspersonal an de Bussen anzesetzen? Géif d’ Madamm Minister gegeebenenfalls
eng Demande un déi zoustanneg éffentlech Institutiounen an der Groussregioun stellen, fir
se un den Zousazkaschten ze bedeelegen?

4) An der Antwert op meng uewe genannte parlamentaresch Fro Nummer 6943 huet den
deemolegen Har Verkéiersminister drop verwisen, datt den Tracé an den Horaire op
eenzele Strecken an der franséischer Grenzregioun gednnert goufen, fir op déi verannert
Sécherheetslag ze reagéieren. Kann d'Madamm Minister den aktuelle Stand vun deene
Moossname presentéieren?

5) An der Antwert op meng uewe genannte parlamentaresch Fro Nummer 6943 huet den
deemolegen Har Verkéiersminister drop verwisen, datt et dem Minister méiglech ass, eng
Persoun, déi sech am éffentlechen Transport donieft behélt, den Zougang dozou wérend
engem Zaitraum vu bis zu engem Joer ze verbidden. Kéint d'Madamm Minister sech
virstellen am Fall vu Kierperverletzung géint Chaufferen, aner Passagéier a Vandalismus
d'office vun dar Moossnam Gebrauch ze maachen, fir e kloert Signal ze ginn, datt Gewalt
am éffentlechen Transport net toleréiert gétt? Falls net, firwat net?

Mat déiwem Respekt,

Jeff Engelen
Deputéierten

